
Ivan Sammut (K.l. nru. 83271M)
(‘l-appellant’)

Vs.

Direttur Generali tas-Sigurta So¢jali
(‘l-appellat’)

II-Qorti,

Preliminari

1. Dan huwa appell maghmul mir-rikorrent lvan Sammut (K.l. nru.
83271M) [minn issa 'l quddiem ‘l-appellant’], mid-decizjoni moghtija fit-12 ta’
Jannar, 2024 [minn issa ’| quddiem ‘id-decizjoni appellata’], mill-Arbitru tad-
Dipartiment tas-Sigurta Socjali [minn issa ’| quddiem ‘I-Arbitru’], li ddecieda t-
talbiet tar-rikorrent fil-konfront tal-intimat Direttur Generali tas-Sigurta Soéjali

[minn issa ’| quddiem ‘id-Direttur Generali appellat’] sabiex jikkontesta

decizjoni li ttiehdet fil-konfront tieghu mid-Dipartiment tas-Sigurta Soc¢jali fit-
12 ta’ April, 2022, fejn l-intimat irrifjuta t-talba tar-rikorrent sabiex jinghata |-
Beneficcju ghal Korriment, ghaliex ir-rikorrent nagas milli jimla |-formoli
mibghuta lilu fil-hin. Fid-decizjoni appellata, |-Arbitru ddecieda kif ge;j:

“Ghaldagstant I-Arbitru jiddisponi minn dan I-Appell u dan fuq il-provi mressqa, billi
jichad I-appell u jikkonferma d-decizjoni tad-Dipartiment tas-Sigurta Socjali.”

Fatti

2. Permezz ta’ ittra mibghuta lir-rikorrent fit-12 ta’ April, 2022, id-Direttur
Generali intimat infurmah li I-Benefic¢ju ghal Korriment |i huwa applika ghalih
wara dizgrazzja li gratlu fil-11 ta’ Frar, 2022, ma kienx ser jinghatalu ghaliex ir-
rikorrent nagas milli jirrispondi ghaz-zewg formoli mibghuta lilu mid-
Dipartiment. Ir-rikorrent laga’ ghal dan billi intavola appell mill-imsemmija
decizjoni quddiem |-Arbitru, fejn spjega li I-korrispondenza mibghuta lilu mid-
Dipartiment intbaghtet fl-indirizz 41, Trig San Mikiel, ir-Rabat. IlI-pustier indika
fuq l-envelopp li huwa ma setax isib I-indirizz hemm indikat. Ir-rikorrent qal i
fuqg il-formola mimlija u sottomessa minnu lid-Dipartiment, huwa indika bhala
indirizz tieghu il-fond ‘Tal-Bajku’, limiti tal-Buskett, is-Siggiewi, u qal li dan huwa
indirizz li tnizzel fuq karta tal-identita gdida mahruga lilu tliet ijiem biss qabel il-
korriment. Qal ukoll li I-pustier ma sabx dan il-post ghaliex Il-indirizz huwa
wiehed gdid u I|-post gieghed fil-kampanja. Ir-rikorrent talab li |-posta tibda
tintbaghat lilu fl-indirizz 41, Triq San Mikiel, ir-Rabat, u dan sabiex jassigura li I-

ittri mibghuta lilu, verament jaslu ghandu.

3.

|d-Direttur Generali intimat wiegeb li r-rikorrent baga’ ma baghatx il-

formuli mehtiega lura, u ghad li kien ircieva I-ittra, ir-rikorrent baga’ ma wegibx.

Id-Decizjoni Appellata

4.

Permezz tad-decizjoni appellata, I|-Arbitru iddecieda |i l-appell tar-

rikorrent ghandu jigi michud, u dan wara |I|i ghamel is-segwenti

konsiderazzjonijiet:

“L-Arbitru:

Ra li I-appellant Ivan Sammut dahhal appell fejn qal li huwa kien applika minhabba
korriment fuq ix-xoghol fuq talba li huwa kien ghamel nhar is-17 ta’ Frar, 2022. lli
gara pero li d-DSS kienu nfurmawh |i ma kienx intitolat ghal dan il-beneficcju
minhabba li huwa kien naqas li jibghat fiz-Zzmien stipulat il-formoli li kienu baghtulu.

lkkunsidra

i I-appellant qal li huwa ma kienx ircieva dawn il-formoli fl-indirizz fejn huwa kien
gieghed jogghod. Huwa qal li gatt ma kien ircieva dawn il-formoli sa dak il-mument.
Huwa Zied li kien ircieva envelope bid-data tad-19 t’April, 2022 fuq indirizz gewwa 41,
Trig San Mikiel, ir-Rabat fejn ukoll kien hemm indirizz iehor li skont il-pustier ma kienx
sabu. Huwa ammetta li kien ir¢ieva dawn il-formoli gewwa I-indirizz tar-Rabat.

lkkunsidra

i f'dan il-kaz xehdet Charmaine Cini li hija impjegata fi hdan id-DSS fejn spjegat li
hija kienet baghtet I-ittri lill-appellant fl-indirizz moghti lilhom. Illi gara li dawn I-ittri
bdew jigu lura minhabba li I-indirizz ma setax jinstab. Illi minhabba li hija kienet taf
fejn jahdem baghtet email lilhom u infurmathom li ghandha tibghat il-korrispondenza
gewwa l-indirizz tar-Rabat. Illi kompliet tghid Ii ghalkemm din |-okkazZjoni waslu I-ittri
ghandu Il-appellant xorta halla z-Zmien jghaddi sabiex jibghat il-formoli mitluba lilu.
Fil-fatt kienu waslu ghand id-DSS f’Lulju 2022 u dan minn Marzu 2022 ta’ meta kienu
baghtu l-ahhar korrispondenza lilu. Hija fil-fatt kienet taf li waslet I-ittra ghandu izda
ma setghetx taccetta li wara erba’ xhur li waslet I-ittra tigi mibghuta lilhom sabiex tigi
processata. Illi f'dan il-kaz I-ittra ma gietx lura bhal ma kien gara f'okkazjonijiet ohra.

L-appellant xehed permezz ta’ affidavit fejn qal rigward li I-ewwel darba ma kienx
ircieva I-ittra. llli meta kien ircieva I-ittra bil-formola minhabba li ma kinux lagghu t-

talba tieghu mar ikellem il-haddiema tas-Sigurta Socjali. Kienu infurmawh li kaz
tieghu kien maghluq u li I-unika haga li jista’ jaghmel kien li jappella mid-decizjoni.
Kien biss fis-7 ta’ Lulju, 2022 li kien baghat dawn il-formoli minhabba I-fatt li kienu
qalulu li seta’ jaghmel dan. Huwa ghalhekk hassu li ma kinux gwidawh sew b’dak li
kien gara.

Ikkunsidra

i f'dan il-kaz hemm zewg verzjonijiet differenti minn xulxin fejn I-appellant jghid li
huwa kien baghat id-dokumenti tard ghax kienu tawh informazzjoni hazina. Illi min-
naha l-ohra d-DSS tella’ bhala xhud lil Charmaine Cini fejn spjegat ezatt x’kienet
ghamlet sabiex taghtih kull opportunita li jkun jista’ jibghat il-formuli mitluba. Illi pero
kien biss f’Lulju li waslu ghandha. Illi I-appellant jistqarr li huwa gie Zgwidat meta mar
gewwa [-ufficéju tad-DSS fejn qgalulu li ma seta’ jaghmel xejn hlief li jitfa’ appell. Illi
biss wara li rega’ mar ghandhom qalulu li seta’ jibghat il-formoli u ghalhekk kienu
waslu gewwa d-DSS f’Lulju.

Wi I-Arbitru mill-fatti tal-kaz juri li hemm sitwazzjoni fejn il-posta ma kinitx gieghda
tasal ghand I-appellant. Illi pero wara li I-istess Charmaine Cini baghtet email u
nghatat indirizz fejn ghandha tasal il-posta, dan fil-fatt kienu waslu ghandu. Illi I-
Arbitru ma jemminx li I-appellant wara li appella I-kaz tieghu rega’ mar ghand I-
ufficéju u din id-darba qalulu li seta” baghat dawn il-formoli. Illi jekk kien il-kaz, li ried
jistagsi kellu kull opportunita li jaghmel dan ma’ Charmaine Cini li hadet I-izbriga i
terga’ tibghat dawn il-formoli biex jigu processati. Illi jidher li I-appellant naqas li jimla
u jibghat il-formoli u anki meta fil-5 ta’ April kien informa lid-DSS bl-indirizz fejn
ghandhom jibaghtu I-informazzjoni. Tant li anke xi granet qabel bl-email mibghuta
minn Charmaine Cini tat I-informazzjoni dwar il-korrispondenza li gieghda tintbaghat.

Decide

Ghaldagstant, I-Arbitru jiddisponi minn dan I-appell u dan fuq il-provi mressqa, billi
jichad I-appell u jikkonferma d-decizjoni tad-Dipartiment tas-Sigurta Socjali.”

L-Appell

5. Fir-rikors tal-appell imressaq fit-23 ta’ Frar, 2024, ir-rikorrent talab lil din
il-Qorti thassar u tirrevoka d-decizjoni tal-Arbitru tat-12 ta’ Jannar, 2024, kif
ukoll thassar u tirrevoka d-decizjoni tal-appellat tat-12 ta’ April, 2022, bl-ispejjez

kontra l-appellat.

6. L-appellant spjega |li huwa jahdem bhala inspector mal-Water Services
Corporation, u fl-10 ta’ Frar, 2022, waqt li kien fuq xoghlu, huwa hass ugigh kbir
f'"dahru sal-punt li la seta’ jiccalag u lanqgas isug. Qal |i t-tabib Alex Magri
dakinhar mela |-formula ‘Benefi¢¢ju ta’ Korriment’ fismu, u huwa baghatha lit-
Tagsima Rizorsi Umani tal-WSC, fejn indika l-indirizz tar-residenza tieghu bhala
‘Tal-Bajku’, il-Buskett, limiti tas-Siggiewi, flimkien man-numru tal-mobile. L-
appellant qal li permezz ta’ avviz mibghut lilu fit-12 ta’ April, 2022, |i wasal fl-
indirizz 41, Trig San Mikiel, ir-Rabat, huwa gie infurmat li mhuwiex intitolat
ghall-beneficcju li applika ghalih ghaliex nagas milli jimla u jibghat zewg formoli
li allegatament kienu ntbaghtu lilu gabel dik id-data. Zied jghid li huwa mar fl-
ufficcju tas-Sigurta Socjali jinforma ruhhu ahjar dwar dan, fejn gie infurmat li
seta’ jressaq appell quddiem |-Arbitru. Qal li fid-19 ta’ April, 2022, rega’ wasal
envelopp iehor mibghut mid-Dipartiment tas-Sigurta Socjali fl-indirizz 41, Triq
San Mikiel, ir-Rabat, u l-indirizz li kien jidher fuq I-ittra f’dan I-envelopp kien ‘Tal-
Bajku’, limiti tal-Buskett, Siggiewi, li I-pustier kien diga indika li ma jezistix. Qal li
ghal darb’ohra, huwa mar fl-uffic¢ju tad-Dipartiment tas-Sigurta Soc¢jali, fejn gie
infurmat li seta’ jappella quddiem I-Arbitru peress li I-kaz tieghu kien indikat
bhala maghluqg. Qal li kien ghalhekk li huwa ressaq appell quddiem |-Arbitru, u

issa jhossu aggravat bid-decizjoni li nghatat fil-konfront tieghu.

7. L-appellant gal li I-Arbitru ma evalwax il-provi b’mod korrett sabiex wasal
ghad-decizjoni tieghu. Qal li ghalkemm huwa principju stabbilit li qorti ta’ appell
ma tiddisturbax il-provi fl-ewwel istanza, ghandu jirrizulta li I-evalwazzjoni tal-
provi li saret mill-Ewwel Qorti, wasslet ghal ingustizzja manifesta. Qal li ghandu

jirrizulta mill-karta tal-identita tieghu u mill-formola ‘Benefi¢¢ju ta’ Korriment’

mimlija f'ismu, I-indirizz residenzjali tieghu huwa ‘Tal-Bajku’, il-Buskett, limiti
tas-Siggiewi, imma minkejja dan, id-Dipartiment beda jibghat I-ittri f'indirizz
hazin, u cioe ‘Tal-Bajku’, limiti tal-Buskett, Siggiewi, liema indirizz gie indikat
mill-pustier bhala inezistenti. L-appellant gal li r-rapprezentanta tad-
Dipartiment minflok ma vverifikat I-indirizz mal-formola ‘Benefi¢¢ju ta’
Korriment’” mimlija minnu, jew mal-karta tal-identita pprovduta minnu, jew
ikkuntattjatu fug in-numru tat-telefon indikat minnu, din ghazlet li tkellem lit-
Tagsima Rizorsi Umani tal-WSC, u b’hekk kisbet indirizz precedenti fejn kien
jehix l-appellant, jigifieri 41, Trig San Mikiel, ir-Rabat. L-appellant gal li minkejja
li d-Dipartiment kellu dan I-indirizz alternattiv tieghu, I-ewwel korrispondenza li
ntbaghtet lilu f'dan |-indirizz kienet li huwa m’ghadux intitolat ghall-beneficcji
ghaliex ma kienx baghat il-formola lura. Qal li huwa ma kellux mezz kif jibghat
tali formola lura wara din il-korrispondenza, ghaliex ma kienx jaf liema formola
kienet intbaghtet lilu originarjament. Qal li meta mar id-Dipartiment, huwa gie

infurmat li seta’ jappella minn dik id-decizjoni quddiem I-Arbitru.

8. L-appellant qal li fid-19 t’April, 2022, jigifieri ftit jiem wara li huwa rcieva
d-decizjoni tad-Dipartiment, huwa rcieva korrispondenza ohra, li ghal darb’ohra
ntbaghtet f'indirizz postali li mhux dak indikat minnu. Qal li ghal xi raguni, wara
li ntbaghtet id-decizjoni finali tad-Dipartiment, dan ghazel li jibghat il-
korrispondenza originali li ma kinitx waslet fl-indirizz residenzjali tal-appellant,
ghaliex dan kien miktub hazin. Qal li meta huwa mar b’din il-korrispondenza fid-
Dipartiment, ghal darb’ohra rega’ gie infurmat li I-kaz tieghu kien maghluq,

imma huwa seta’ jappella quddiem I-Arbitru.

9. L-appellant qal li I-formola li huwa kellu jibghat, waslet ghandu biss fid-19
t’April, 2022, fl-indirizz li ma kienx dak indikat minnu. Qal li mill-fergha tar-Rabat
huwa gie infurmat li seta’ biss jappella mid-decizjoni tal-Arbitru kif fil-fatt
ghamel fil-25 ta’ April, 2022, izda kien biss meta huwa mar fl-ufficcju tal-Belt li
huwa gie infurmat li huwa xorta wahda seta’ jibghat il-formola tieghu, minkejja

li I-kaz tieghu kien gie megjus li huwa maghlug.

10. L-appellant gal li I-Arbitru ma kienx korrett meta qal li huwa halla z-zmien
jehaddi sabiex jibghat il-formoli mitluba minnu, u huwa kompletament zbaljat li
jinghad li lI-ahhar korrispondenza mibghuta lilu kienet f'Marzu tal-2022. Qal
ukoll li I-Arbitru ma kkunsidrax li huwa ma kienx gie infurmat li seta’ jimla I-
formola, izda I-informazzjoni li nghata mill-ufficcju tar-Rabat, kienet li huwa
seta’ jappella. Qal li huwa baghat I-informazzjoni mehtiega f'Lulju wara li gie
infurmat mill-ufficcju tal-Belt li seta’ jaghmel dan, u li kieku ma nghatax din I-
informazzjoni gdida, huwa seta’ jibga’ jistenna I-ezitu tal-appell li kien diga
baghat. Qal ukoll li Charmaine Cini xehdet li ghalkemm il-kaz gie indikat bhala
wiehed maghlug, huwa xorta wahda seta’ jibghat il-formola. Qal li din ma kinitx
informazzjoni li nghatat lilu mill-uffic¢ju distrettwali, u langas ma seta’ jasal ghal
din l-informazzjoni wahdu, u huwa strah fuq l-informazzjoni |li nghata mid-
Dipartiment. Qal li kuntrarjament ghal dak li qal I-Arbitru, mhux minnu li jezistu
zewg verzjonijiet kontra xulxin, u l-verzjoni korretta hija li I-korrispondenza ma
ntbaghtitx fl-indirizz it-tajjeb, u meta ntbaghtet f'indirizz iehor kien tard wisq
ghalih biex jibghat il-formola, ghaliex il-kaz kien meqjus li huwa maghlug. Qal
ukoll li huwa gatt ma kellu komunikazzjoni b’mod dirett ma’ Charmaine Cini, u
kellha tkun Charmaine Cini li tikkuntattjah meta rat li l-indirizz li kitbet kien

hazin. Qal li ghandu jirrizulta li huwa spicca jerfa’ r-responsabbilita ghal zbalji li

jirrizultaw manifestement cari li huma tad-Dipartiment, u li bdew meta nkiteb
I-indirizz hazin fuq l-envelopp, u Charmaine Cini ghazlet li tikkomunika mal-WSC
minflok mieghu direttament. Qal li mhux minnu li Charmaine Cini hadet |-izbriga
literga’ tibghat il-formoli kif jghid I-Arbitru, u dan ghaliex qabel regghu ntbaghtu
I-formoli, hija kienet diga ghalget il-kaz ghad-Dipartiment. L-appellant qgal li
langas m’huwa minnu li huwa ta xi informazzjoni gdida lid-Dipartiment fil-5 ta’
April kif allegat, ghaliex l-informazzjoni kollha mehtiega nghatat minnu permezz
tal-formola ‘Beneficcju ta’ Korriment’ ipprovduta fi Frar. Qal li ghalhekk johrog
car kemm minkejja |-ftit fatti esposti, |-Arbitru xorta wahda m’ghamilx
evalwazzjoni taghhom kif suppost, u jsemmi dati u cirkostanzi li ma sehhewx.
Qal li dan in-nuqgas ta’ apprezzament korrett tal-provi wassal biex huwa gie
mcahhad mill-beneficcji li kien applika ghalihom, meta |-affarijiet setghu saru

b’mod ahjar.

Ir-Risposta tal-Appell

11. Id-Direttur Generali appellat wiegeb li d-decizjoni tal-Arbitru hija korretta
u timmerita konferma. Qal li |-e¢¢ezzjoni tal-fuori termine hija eééezzjoni
preliminari u wahda ta’ ordni pubbliku, u ghalhekk meta din tigi mqajjma bhala
eccezzjoni preliminari, I-Arbitru ghandu jghaddi sabiex jiddeciedi dwarha qabel
ma jidhol fil-mertu. Qal li ghalhekk I-Arbitru ma kellu I-ebda apprezzament tal-
provi X’ jaghmel, ghaliex fl-ewwel lok kellu jittratta I-eccezzjoni preliminari. Qal
ukoll li I-indirizz fejn intbaghtet il-korrispondenza lill-appellant kien dak indikat
minnu fuq l-applikazzjoni tieghu, jigifieri ‘41, Triq San Mikiel, ir-Rabat (Malta)’,
u dan ghaliex id-Dipartiment ma jkunx jaf u lanqas m’ghandu I-possibilita li jkun

jaf l-indirizzi kollha tal-appellanti. L-appellat qgal |li mhuwiex minnu li d-

Dipartiment zgwida lill-appellant, u huwa veru li d-decizjoni moghtija kienet
wahda finali, u sabiex jikkontestaha huwa kellu jintavola appell. Qal li ladarba I-
Arbitru ma tax decizjoni dwar il-mertu, l-appell tal-appellant ma setax ikun

ibbazat fuq il-mertu.

Konsiderazzjonijiet ta’ din il-Qorti

12. Din il-Qorti ser tghaddi sabiex tikkunsidra l-aggravju mressaq mill-
appellant fir-rikors tal-appell tieghu, u dan fid-dawl tal-konsiderazzjonijiet
maghmula mill-Arbitru fid-decizjoni appellata u tas-sottomissjonijiet maghmula

mid-Direttur Generali appellat.

Qabel xejn pero |-Qorti tirrileva li mhuwiex minnu li quddiem I-Arbitru tqanglet
|-eccezzjoni li I-appell kien fuori termine, u dak li fil-fatt kellu jikkunsidra I-
Arbitru, kien jekk id-decizjoni tad-Direttur Generali intimat kinitx wahda
ragonevoli u korretta fi¢-Cirkostanzi. Id-decizjoni li ttiehdet fil-konfront tal-
appellant kienet li huwa mhuwiex intitolat ghall-benefi¢c¢ju mitlub minnu
ghaliex huwa naqas milli jimla u jipprezenta |-formoli mibghuta lilu bil-posta fil-
hin stipulat. Kien abbazi ta’ din id-decizjoni li I-appellant ressaq l-appell tieghu
guddiem [-Arbitru, li ghalhekk kellu jikkunsidra I-mertu ta’ dan il-kaz, u

jistabbilixxi jekk id-Direttur Generali appellat kienx korrett fid-decizjoni li ha.

L-Aggravju: [L-appellant jghid i I-Arbitru naqgas milli jaghmel
evalwazzjoni korretta tal-provi li kellu quddiemu]

13. L-appellant jghid li minkejja li meta huwa mela I|-formola jew I-

applikazzjoni sabiex jinghata I-Beneficcju ghal korriment li sofra fi Frar tal-2022,

u indika I-indirizz tieghu bhala ‘Tal-Bajku’, il-Buskett, limiti tas-Siggiewi, |I-indirizz
imnizzel fuq il-korrispondenza li ntbaghtet lilu mid-Dipartiment kien ‘Tal-Bajku’,
limiti tal-Buskett, is-Siggiewi, u huwa ghalhekk li |-pustier li pprova jgassam I-
ittri, ma setax isib I-indirizz indikat, ghaliex dan kien zbaljat. Qal |i ghal xi raguni,
minflok ma I-uffi¢jali tad-Dipartiment ikkomunikaw mieghu, u minkejja li huwa
kien indika wkoll n-numru tal-mobile tieghu, mid-Dipartiment ippreferew li
jikkuntattjaw it-Tagsima tar-Rizorsi Umani tal-post tax-xoghol tieghu, li tawhom
indirizz fejn kien jghix |-appellant gabel. Billi I-appellant ma kienx infurmat u
baga’ ma rceviex din il-korrispondenza, spicca ma meliex |-formoli entro t-
terminu indikat mill-appellat fil-korrispondenza mibghuta lilu, imma li qatt ma

waslet ghand |-appellant jew ma waslitx ghandu fi zmien ragonevoli, u ghalhekk

[-appellant gie infurmat li I-beneficcju |i kien applika ghalih, ma kienx ser
jinghatalu.
14. 1l-Qorti tqis li I-aktar element krugjali li jrid jigi stabbilit fil-kaz odjern,

huwa jekk id-Dipartiment appellat mexiex b’ragonevolezza meta wasal ghad-
decizjoni tieghu li I-appellant m’ghandux jedd ghall-benefi¢¢ju mitlub minnu. Il-
Qorti tqis li ladarba jezistu dubji dwar jekk I-ittri mibghuta lill-appellant kienux
indirizzati korrettement, m’hemm xejn ragonevoli fid-decizjoni li ttiehdet |i I-
appellant m’ghandux jedd ghall-benefi¢¢ju li applika ghalih. Biex josserva t-
terminu ta’ zmien indikat lilu fug l-ittra mibghuta lilu, I-appellant kellu I-ewwel
jigi notifikat bl-istess ittra. Ladarba ma kienx jaf li huwa kellu jimla I-formola, I-
appellant ma setax jottempera ruhhu ma’ dak mitlub minnu. Barra minn hekk,
[-appellant ma kellux jinghata informazzjoni konfliggenti minn ferghat differenti
tad-Dipartiment tas-Sigurta Socjali. Dan ghaliex mill-provi jirrizulta li filwaqt li

mill-fergha tar-Rabat |-appellant inghata |-informazzjoni li I-uniku mod kif seta’

jipprocedi bl-applikazzjoni tieghukien billi jappella, ghaliex il-kaz tieghu kien
maghlug, meta mar fil-fergha tal-Belt Valletta huwa gie infurmat li xorta wahda
seta’ jimla I-formola in kwistjoni, avolja kien hemm appell pendenti. Fi
kwalunkwe kaz, jirrizulta li kien hemm modi ohra kif id-Dipartiment appellat
jikkomunika mal-appellant u jivverifika ghalfejn il-posta ma kinitx qgieghda
titwassal ghandu, izda I-uffi¢jali tad-Dipartiment ippreferew li jikkomunikaw
mal-post tax-xoghol tal-appellant milli mieghu direttament. Dan wassal ghal
konfuzjoni bla bzonn, konsegwenza ta’ liema spiccat ittiehdet decizjoni
kapriccuza, li finalment ippregudikat lill-appellant u lil hadd aktar. Huwa
ghalhekk li din il-Qorti sejra tirrevoka d-decizjoni tal-Arbitru u tad-Dipartiment,
u sejra tordna lill-appellant jimla mill-gdid il-formola in kwistjoni bid-dettalji
mitluba minnu, u jissottomettieha lid-Direttur Generali appellat fi zmien tmint
ijiem ta’ xoghol mid-data ta’ din is-sentenza, sabiex dan jaghti d-decizjoni tieghu

abbazi tal-informazzjoni li ghandha tigi pprezentata.

Decide

Ghar-ragunijiet premessi, il-Qorti taqta’ u tiddeciedi dwar dan l-appell, billi
tilgghu parzjalment, u filwaqt li thassar u tirrevoka d-decizjoni tal-Arbitru tat-
12 ta’ Jannar, 2024, u d-decizjoni tal-appellat tat-12 ta’ April, 2022, |-appellant
ghandu jimla I-formola li kienet intbaghtet lilu mid-Dipartiment appellat, u fi
Zzmien tmint ijiem ta’ xoghol mid-data ta’ din is-sentenza ghandu
jissottomettieha mill-gdid ghall-konsiderazzjoni tal-appellat, u dan sabiex I-

applikazzjoni tieghu ghall-benefi¢¢ju mitlub minnu, tigi kkunsidrata mill-gdid.

In vista tac-cirkostanzi tal-kaz, l-ispejjez ghandhom jibqghu bla taxxa bejn il-

partijiet.

Moqrija.

Onor. Dr Lawrence Mintoff LL.D. Rosemarie Calleja
Imhallef Deputat Registratur

